Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Aranoa Astigarraga andreak aurkeztutako galdera, Hegoalde Ikastolako patiorako estalki bat eta gimnasiorako sarbide-arrapala bat eraikitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, honako galdera hau egiten dio Nafarroako Gobernuari, idatziz erantzun dezan:

2015eko martxoaren 6an, Legebiltzarrak onetsitako mozio bat argitaratu zen Nafarroako Parlamentuko Aldizkari Ofizialean. Haren bidez, Nafarroako Gobernua premiatzen zen urgentziaz eraiki zitzan Hegoalde Ikastolako patioaren estalkia eta ikastetxeko gimnasiorako sarbide-arrapala bat.

Mozioa Socialistas de Navarra, Bildu-Nafarroa, Aralar-Nafarroa Bai eta Izquierda-Ezkerra talde parlamentarioek aurkeztu zuten.

Denbora joan egin da eta ikastetxeak zuzkidura horiek gabe jarraitzen du, eta horrek, logikoa den bezala, kezka eragin du Hegoalde Ikastolako hezkuntza-erkidegoan.

Hori dela-eta, parlamentari honek jakin nahi du Hezkuntza Departamentuak zer aurreikuspen eta proposaman darabiltzan gogoan, aspaldiko eskari honi erantzun bat emateko.

Iruñean, 2017ko maiatzaren 11n

Foru parlamentaria: Miren Aranoa Astigarraga

